
Kap. I. Generelle føresegner og retningslinjer 
Innleiing 
Arealdelen til kommuneplanen viser hovudtrekka i arealdisponeringa i Sogndal kommune i 
perioden 2013 til 2023. Planen set rammer og vilkår for kva nye tiltak og ny arealbruk som 
kan setjast i verk og kva omsyn som skal verte teken i vare ved disponering av areala. 
Kommuneplanen er bindande for nye tiltak eller utviding av eksisterande tiltak og gjeld frå 
kommunestyret gjer vedtak i saka. Arealdelen til kommuneplanen er sett saman av plankart, 
planomtale, føresegner med retningslinjer, konsekvensutgreiing og risiko- og 
sårbarheitsanalyse. Der ikkje anna er nemnt, viser lovheimel til Lov om planlegging og 
byggesaksbehandling.  
 
Tiltak (etter § 1-6) må ikkje vere i strid med arealføremåla i planen og generelle føresegner, 
og føresegner knytt til arealføremål og omsynssoner. Juridisk bindande føresegner i dette 
dokumentet er trykte med normal font, retningslinjer for sakshandsaming er trykte med liten font i 
kursiv. Føresegnene vert lagde til grunn for kommunen sin handsaming av framlegg til 
reguleringsplanar og søknader om tiltak. Retningslinjene utfyller føresegnene og oppgjev 
viktige omsyn og vurderingstema for sakshandsaminga. 
 
1-1 Plankrav, jf. § 11-9 nr. 1 
Ikkje utbygde område sett av til bygningar og anlegg etter § 11-7 nr. 1 skal inngå i 
reguleringsplan etter § 12-1. 
 
For område sett av til sentrumsføremål vert det stilt krav om utarbeiding av områdeplan, jf. 
§ 12-2, før detaljregulering, jf. § 12-3, kan finne stad. Kravet om områderegulering for 
sentrumsføremål gjeld ikkje for areal til sentrumsføremål på Kaupanger. 
Sogn og Fjordane fylkeskommune sitt rettleiingsmateriale for reguleringsplanar bør nyttast ved utarbeiding av 
planforslag. 
For sentrumsføremål med krav til områderegulering vert det lagd opp til slik rekkefølgje: 
1. Fjøra vest, frå kaia til Stedje bru 
2. Rutlin 
3. Fjøra aust, resterande område aust for område i punkt 1. 
4. Frå Billagsstoma til Fosshaugane campus, mellom elva og Trolladalen. 
5. Nestangen  
6. Øyane 
 
1-2 Tilhøvet til gjeldande reguleringsplanar, jf. §§ 1-5 og 11-6 
Kommuneplanen gjeld føre reguleringsplan i den grad slik plan strir mot kommuneplanen sitt 
innhald, med følgjande unntak: 
1. Reguleringsplanar og utbyggingsplanar yngre enn 10 år gjeld føre 
kommuneplanen.  
2. Areal regulert etter pbl. (1985) til fareområde (§ 25 nr. 5) og spesialområde (§ 25 nr. 6) 
gjeld framfor kommuneplanen. 
3. Eldre reguleringsplanar skal vurderast i kvart enkelttilfelle. 

1-3 Grad av utnytting, jf. § 11-9 nr. 5. 
Alt bruksareal heilt eller delvis under terreng og parkeringsareal på overflate skal verte rekna 
med i grad av utnytting. 
 
1-4 Rekkjefølgjekrav, jf. 11-9 nr. 4 

a) Krav til nærmare oppgjevne løysingar for teknisk infrastruktur 
Innanfor områder sett av til bygningar og anlegg med underformål, kan utbygging ikkje finne 
stad før naudsynte samfunnstenester og teknisk infrastruktur er sikra opparbeidd. 

b) Uteopphaldsareal og parkering 
I sentrumsområde, næringsområde og bustadområde skal leike- og uteopphaldsareal og 
parkering vere sikra opparbeidd eller ferdigstilt før det vert gjeve bruksløyve for nye bustader. 
 
1-5 Utbyggingsavtalar, jf. § 11-9 nr. 2 og § 17. 
1. Utbyggingsavtale kan nyttast i heile kommunen innanfor alle typar tiltak som lova opnar 
for, når ein eller fleire føresetnader om avtaleinngåing elles er til stades, jf. § 17-2. 
Utbyggingsavtale kan innehalde føresegner om m.a. følgjande: 

1. Veg – veganlegg 
2. Gangveg – gangvegdrag 
3. VAR – løysningar 
4. Parkeringsplassar – og anlegg, parkeringsordningar 
5. Park, friområde, friluftsområde 
6. Samlingsplassar for ålmenta 
7. Forkjøpsrett 

2. Utbyggingsavtale er føresett inngått før igangsetjingsløyve vert gjeve, der utbygging i høve 
vedteken plan med tilhøyrande føresegner også føresett bygging av offentlege anlegg og/eller 
tilpassing til slike anlegg. 
3. Utbyggingsavtale er føresett inngått der kommunen eller andre skal ha forkjøpsrett eller 
tilvisingsrett til ein del av bustadene i eit prosjekt. 
 
1-6 Fysiske krav til tiltak, jf. § 11-9 nr. 5. 

a) Universell utforming, jf. §§ 1-1 og 11-9 nr. 5 
1. Prinsippa om universell utforming skal leggast til grunn for planlegging, søknad om tiltak 
og opparbeiding av bygningar og anlegg, for å sikre god tilgjenge til uterom og bygningar for 
alle.  
2. Ved søknad om tiltak skal det dokumenterast korleis universell utforming vert ivareteke. 
3. Hovudgangsamband i bustadområde og andre gangsamband med offentleg funksjon skal 
vere trinnfrie og ha maksimal stigning 1:12 så langt dette er muleg ut i frå topografi. 
4. Gangvegnettet kan verte supplert med brattare snarvegar, trapper og liknande. 
Funksjonskrav bør kombinerast med estetiske kvalitetar i utforminga av tiltak, særskild der desse kan 
kombinerast med verneomsyn (knytt til bygningar, byrom, natur og landskap). Eksisterande historiske eller 
verdifulle bygningar, anlegg og miljø bør gjerast tilgjengeleg ved at naudsynte tiltak vert utført som 
gjennomtenkte tilføyingar av høg kvalitet. 

b) Born og unge sine interesser, jf. §§ 1-1 og 11-9 nr. 5 og 8. 
1. Rikspolitiske retningslinjer for barn og planlegging skal leggast til grunn for all planlegging 
og søknad om tiltak. Gode oppvekstmiljø skal sikrast gjennom tilgjengeleg kunnskap om barn 
og unge sine behov i høve fysiske, sosial og kulturelle kvalitetar. Det skal takast særleg 
omsyn til trafikksikre snarvegar, gang- og sykkelsamband og gode og varierte 
aktivitetsområde. Ei føresetnad for eventuell omdisponering av areal som er viktige for leik er 
at det vert sikra høvelege erstatningsareal i samsvar med rikspolitiske retningslinjer for barn 
og planlegging. 
 
2. Erstatningsareal skal regulerast eller sikrast på annan måte. Områda skal liggje i rimeleg 
nærleik av arealet som vert omdisponert og skal ha god og trygg tilgjenge og minst 
tilsvarande storleik, kvalitet og bruksmoglegheiter.  
 
3. Barn og unge skal inviterast til å medverke i saker som gjeld dei. Dei skal få uttale seg om 
utforminga av felles uterom og leikeplasser. Uttalar frå born og ungerepresentanten og ev. 
ungdomsrådet skal følgje saker som gjeld barn og unge. 
 

c) Uteopphaldsareal, jf. § 11-9 nr.5  
I arealplanar og søknader om tiltak skal byggjeområde disponerast og bygningar plasserast 
slik at det vert oppnådd gode private og felles uteområde. Alle bueiningar skal ha tilgjenge til 
utandørs opphaldsareal av tilstrekkeleg storleik og kvalitet i samsvar med følgjande areal- og 
kvalitetskrav: 

A. Arealkrav for minste uteopphaldsareal (MUA) 
1. Privatareal: 

- Minimum 150 m2 for einebustader* 
- Minimum 150 m2 pr. bueining for tomannsbustader* 
- Minimum 75 m2 pr. bueining for rekkjehus* 
- Minimum 50 m2 pr. bueining for andre bygningar med 3 bueiningar 
- Minimum 7 m2 pr. bueining for andre bygningar med 4 eller fleire bueiningar 

*Ved etablering av fleire bueiningar, t.d. utleigeeining i kjellar, vert kravet til privat uteareal 
auka med areal tilsvarande den nye eininga sitt bruksareal. 
 
2. Fellesareal i prosjekt med 4 eller fleire einingar (minimumsareal rekna per bueining): 

-For leilegheitsbygningar/blokk: 15 m2 innanfor sentrumsføremål, 30 m2 i andre 
område. 
-For andre typar bygningar: 50 m2. 

3. Ved gode fellesløysingar i leilegheitsbygningar kan kravet til privat uteopphaldsareal 
reduserast. 
 
4. Leikeplassar skal utformast på ein slik måte at dei stimulerer til motorisk aktivitet og 
kreativ leik. Leikeplassar skal ha universelt utforma og trafikktrygg tilkomst. 

Type Avstand Storleik Funksjonar 
Nærleikeplass 50 meter Minimum  

200 m². 
Fast dekkje, benk og minimum fire 
apparat 

Områdeleikeplass 200 meter Minimum  
1500 m². 

Fast dekkje, benk og minimum fire 
apparat. Balleik, aking, sykling og 
liknande. 

 
1. Det bør byggjast nærleikeplass i alle område kor det vert etablert 4 eller fleire 

bueiningar. 
2. Det bør byggjast områdeleikeplass i alle område kor det vert etablert 15 eller fleire 

bueiningar. 
3. Kommunen kan krevje at utforming av leikeareal vert gjort i samråd med representant 

for born og unge. 
4. Område for leikeplassar skal etablerast etter utomhusplan godkjent av kommunen. 

Planen skal vise at barn sine behov for allsidig leik året rundt er teken omsyn til, 
sørgje for planting og skjerming, sittemoglegheiter og inngjerding. 

 
B. Kvalitetskrav 

Leike- og opphaldsareal som vert rekna med som naudsynte minimumsareal skal ha følgjande 
kvalitetar: 
1. Alle bueiningar skal ha tilgjenge til fellesområde. Fellesområda skal primært liggje på 
bakkeplan, sekundært vere lagt på opparbeidd dekkje med god terrengkontakt og god kontakt 
med hovudinngang. Fellesareala kan verte dekt av nærliggjande offentlege areal som park, 
gatetun eller tilsvarande med god og trafikksikker tilgjenge. I dei same områda kan inntil 50 
% av fellesareala verte dekt av takterrassar/ opparbeidd dekke med god tilgjenge.  
2. Alt privatareal for universelt utforma bueiningar og minimum 50 % eller 100 m2 av 
fellesarealet skal planleggjast og utformast etter prinsippa om universell utforming. 
3. Areala skal ingen stader vere brattare enn 1:3. Brattare areal kan likevel reknast med 
dersom det har særskilde bruksverdiar (til dømes som akebakke). 
4. Areala skal ha trafikksikker plassering og tilkomst, og skal skjermast mot støy, rasfare, 
stråling, forureining og anna helsefare, jf. pkt. 1-7 om miljøkvalitet. 
5. Areala skal ha tenleg form, fordeling av storleik og plassering, og restareal vert ikkje 
medrekna. Minst 50 % av fellesareala skal liggje samla og sentralt i bustadområdet. Dette kan 
nyanserast i større prosjekt og planområde. 
6. Areala skal plasserast og opparbeidast med sikte på best muleg utnytting av soltilhøve og 
lokalklima. Dei bør vere skjerma mot vanleg vindretning og området bør ha sol på minst halve arealet kl. 15 
ved jamdøger. 
7. Areala skal opparbeidast med god og varig kvalitet, og skal vere sikra opparbeidd 
samstundes med at det vert gjeve bruksløyve for bustadene, jf. rekkjefølgjekrav pkt. 1-4. Dei 
bør invitere til samhandling mellom ulike brukar- og aldersgrupper og gi rom for ulike typar av aktivitetar. 
Privatareal og delar av fellesareala bør skjermast mot uheldig innsyn.  

d) Kulturminne og kulturmiljø, jf. § 11-9 nr. 7 og kulturminnelova.  
1. Omsynet til kulturminne og kulturmiljø skal integrerast i all planlegging og ved søknad om 
tiltak. Kulturminnemiljø skal undersøkast og det skal synast korleis utbyggar har søkt å 
ivareta dette gjennom planframlegg og søknad om tiltak. Kulturminneplan for Sogndal 
kommune 2013 skal leggjast til grunn. 
2. I plan- og byggjesaker som omfattar freda kulturminne skal utbyggjar hente inn 
godkjenning frå kulturminnestyresmakt, jf. kulturminnelova §§ 3 og 8.  
 

e) Blå og grøne verdiar, jf. § 11-9 nr. 6 
1. Samanhengande grøntdrag, grøne lunger, turvegar og område for leik og rekreasjon skal 
takast i vare og styrkast, særleg i sentrum og nærleiken av bustadområde. 
2. Areal med registrerte verdiar for naturmangfald, område med utheva landskapsverdi, 
kulturlandskap og område som på anna måte inngår i grønstrukturen skal takast i vare på lang 
sikt. 
Tiltak etter § 20-1 bør ikkje tillatast innanfor område registrert med verdi A og B for naturtypar og vilt. 
3. Planforslag og søknad om tiltak skal vise korleis tilhøvet til naturmangfald innan 
planområdet er vurdert, i høve krava til utgreiing i naturmangfaldlova kapittel II. Der 
kunnskap om naturmangfaldet ikkje er tilfredsstillande, gjeld føre-var-prinsippet. Kommunen 
kan krevje at tiltakshavar gjennomfører undersøkingar som betrar kunnskapsgrunnlaget. 
Krava til henting av kunnskap skal vere rimeleg i høve det planlagde tiltaket sin karakter og 
risikoen for at naturmangfaldet kan verte skada.  
4. Eksisterande bekker skal sikrast så nær opptil sin naturlege form som mogleg. 
Bekkelukking vert ikkje tillate. Lukka vassveger bør opnast att og restaurast i den grad det er praktisk 
mogleg. 
5. I reguleringsplanar skal terreng- og overflateutforming, grønstruktur, vegetasjon og 
overvasshandtering samordnast. Overvatn skal tilbakeførast til grunnen og til vegetasjon 
nærast mogleg kjelda i tråd med prinsippa for lokal overvasshandtering, jamfør Overvassnorm 
for Sogndal kommune 2013. Vatn og overvatn bør nyttast som positive element i tettstadane. Sjå punkt 1-7 
f for krav til overvasshandtering. 
 

f) Transport, jf. §§ 11-9 nr. 3 og 11-10 nr. 4 
1. Alle planforslag skal ta omsyn til tilgjenge for gåande, syklande og reisande med 
kollektivtransport, og verknadane for trafikktryggleik og –avvikling på råka vegnett. 
2. Hovudruter for sykkel på plankart skal sikrast og etablerast i samsvar med sykkelplan. 
Sykkelplan for Sogndal sentrum 2013-2023, ref. kommunestyrevedtak i sak 10/13. 
3. Nye utbyggingsområde skal leggjast til rette med effektive gang- og sykkelsamband til 
hovudrutene for sykkel. 
4. Korte og sikre gangsamband til viktige målpunkt, slik som lokale tenestetilbod, særleg 
skule, og haldeplassar for kollektivtransport skal ivaretakast i all planlegging. Hovudstrukturen 
på gangvegnettet bør vere universelt utforma. Dersom korte gangsamband ikkje kan stette krava til universell 
utforming, bør andre alternativ vurderast. 
5. Ved etablering av næringsverksemd skal det leggast til rette for trafikksikker og effektiv 
varelevering, fortrinnsvis på eiga grunn. 
6. Hovudvegar skal gi god og trafikksikker framkomst, gjennom ein restriktiv haldning til nye 
avkjørsle og opparbeiding av sikre trasear og kryssingspunkt for gåande og syklande. 

7. Tilkomstvegar skal som hovudregel regulerast til felles veg. Dersom vegen skal nyttast av 
buss eller er del av gang- og sykkelvegnettet skal tilkomstvegen regulerast som offentleg. 
Offentleg veg i reguleringsplanar skal vere i tråd med VVA-norma til Sogndal kommune. 
8. Langs offentleg veg vert det ikkje tillate tiltak som kan hindre opplag av snø innanfor ein 
avstand av minimum 1 meter frå ytre eller regulert vegkant.  
 

g) Parkering, jf. § 11-9 nr. 5, §§ 28-5 og 28-7 
1. Parkeringsdekning skal dokumenterast ved alle søknader om tiltak etter § 20-1 bokst. a, b, 
d, e, g, j og l. Det skal settast av plass for bilar og syklar på eigen grunn i samsvar med krav i 
parkeringstabell.  
2. Framlegg til reguleringsplan eller søknad om tiltak skal vise totalt parkeringsbehov og 
korleis dette er løyst med omsyn til plassering og fordeling mellom plassar for bilar og syklar 
og hente- og bringeløysing etter tiltaket sitt behov. Det skal dokumenterast at naudsynt 
varelevering og tenesteparkering kan skje utan å vere til hinder eller fare for andre trafikantar. 
Kommunen kan forby parkering på ubygd areal. 
3. Med grunnlag i dokumentert parkeringsdekning kan kommunen godkjenne at 
biloppstillingsplassar vert dekka utanfor eigedommen til tiltaket. I slike tilfelle skal det 
leggast fram ein tinglyst erklæring om bruk, som ikkje kan opphevast utan at alternative 
plassar er etablert. Tilsvarande gjeld for sambruk av parkeringsplassar. 
4. I samsvar med § 28-7 kan kommunen gje samtykke til at det i staden for oppstillingsplassar 
på eigen grunn eller på felles areal vert innbetalt eit beløp for bygging av offentleg 
parkeringsanlegg. Frikjøp frå kravet til oppstillingsplassar vert berre tillate innanfor 
sentrumsføremål. Ordninga gjeld berre for personbil. For kvar manglande parkeringsplass 
betalar utbyggjar eit beløp etter gjeldande satsar vedtekne av kommunestyret. Frikjøpsbeløpet 
må vere dokumentert innbetalt til kommunen før ferdigattest/bruksløyve vert gjeve. Beløpet 
vert prisjustert årleg etter SSB sin byggjekostnadsindeks for bustadblokk. Innbetalte midlar 
vert plassert i kommunalt parkeringsfond. Midlane i fondet vert disponert av Sogndal 
kommune. Midlane i fondet skal berre nyttast til kjøp av grunn og opparbeiding for offentleg 
parkeringsanlegg, med tilhøyrande infrastruktur. 
Ved bygging av parkeringsanlegg bør parkeringsplasser på gategrunn takast vekk. Kommunen har ansvar for å 
fjerne eventuelle tekniske installasjonar og oppmerking for offentlege parkeringsplassar som opphøyrar.  
 
Parkeringstabell med parkeringsplasskrav Utrekningsgrunnlag Sykkel Personbil 
   Sentrums-

føremål 
Andre 

område 
Bustad 100 m2 BRA 2 1,2 1,4 
Fritidsbustad 100 m2 BRA   1,4 
Verksemd:     
Forretning, handel, kjøpesenter 1000 m2 BRA 6 12-20 20-35 
Kontor 1000 m2 BRA 10 10 12 
Industri/verkstad 1000 m2 BRA 2 6 8 
Lager/engros 1000 m2 BRA 2 3 4 
Bevertning 1000 m2 BRA 4 3 4 
Treningsstudio 1000 m2 BRA 4 6 10 
Hotell/overnatting Gjesteseng 0,2 0,5 0,6 
Småbåthamn Båtplass 0,2 0,5 0,5 

Kiosk/gatekjøkken/bensinstasjon Årsverk 0,4 3 5 
Sjukeheim/omsorgsbustader Sengeplass/bueining 0,1 0,3 0,6 
Barnehage Barn 0,1 0,2 0,3 
Idrettsanlegg Tilskodarplass 0,1 0,1 0,1 
Forsamlingslokale (kino/kyrkje/ol.) Sitjeplass 0,2 0,3 0,3 
Frikjøpsordning  Nei Ja Nei 
 
Parkeringskrava i tabellen er minimumskrav. Der krav er oppgjevne som eit intervall er 
lågaste tal minimumskrav og høgaste tal maksimum for tal plassar. Andre tal i tabellen er 
faste (absolutte) krav til tal parkeringsplassar. 
Ved utrekning av tal plasser skal det alltid rundast av oppover til næraste heile tal. 
Av tal utrekna plassar skal minimum 5 % vere utforma og reservert for rørslehemma. Desse 
plassane skal ha kortast muleg gangavstand til hovudinngang i ein gunstig trasé. Dette gjeld 
og ved parkering til bustadområde med meir enn 8 bustader. Av krav til bustadparkering vert 
80 % rekna som eigenparkering og 20 % som gjesteparkering. 
Tabellen er ikkje utfyllande i høve typar verksemder. For tiltak som ikkje inngår i kategoriane 
over, skal parkeringsdekninga vurderas i høve samanliknbare verksemder. 
For studentbustader kan parkeringskrava for bil reduserast, dersom det er dokumentert tiltak 
som vesentleg aukar storleik og kvalitet på felles uteopphaldsareal ut over minstekrava og 
dersom avstanda til studiestad og sentrumsformål er kort. 
 
Retningslinjer for sykkelparkering 
1. Sykkelparkering bør ha ein plassering og utforming som gir rask og enkel tilkomst til målpunktet og som 

ikkje er til hinder for fotgjengarar. Større byggjeprosjekt langs hovudrutenettet for sykkel bør knytast 
direkte til sykkelnettet. 

2. Ved sykkelparkering for bebuarar i hus med 4 einingar eller meir, bør utbyggar søkje løysingar med 
særskild tjuverisikker parkering, til dømes innandørs sykkelparkering med lett tilgjenge frå gateplan. For 
større bustadkompleks må ein i tillegg ta omsyn til gjesteparkering. 

3. Sykkelparkeringsplassar for lengre tidsrom, t.d. ved skule, arbeidsplassar og kjøpesenter, bør i størst muleg 
grad vere utforma med ly for nedbør og vind, og slik at sykkeltjuveri vert avgrensa. 

4. Ved etablering av bygningar for meir enn 20 tilsette, bør det i tilknyting til sykkelparkeringa etablerast 
garderobetilbod med dusj, garderobeskåp og plass for å tørke våte klede og liknande. 

h) Skilt og reklame, jf. § 30-3 
Oppføring av skilt og reklame er søknadspliktig.  
 
1-7 Miljøkvalitet og samfunnstryggleik, jf. § 11-9 nr. 6.  

a) Risiko og sårbarheit 
1. ROS-analysar skal inngå i arealplanlegging, og i naudsynt grad ved søknad om tiltak og 
byggjesakshandsaming, jf. § 4-3. Analysen skal vise alle tilhøve av risiko og sårbarheit som 
har verknad for om arealet er eigna til utbyggingsføremål, og eventuelle endringar i slike 
tilhøve som følgje av planlagd utbygging. 
2. I ROS-analyser skal det gjerast vurderingar med omsyn til framtidige klimaendringar i 
høve auka nedbørsmengder, auka sannsyn for skred og flaum, havnivåstigning og stormflo 
med meir. Frå Sogndal kommune sin Klima- og energiplan skal dei høgste verdiane frå 
klimaframskrivingane leggjast til grunn. For tiltak langs vatn og vassdrag skal eit 
tryggleiksnivå tilsvarande ein 200-års flaum leggjast til grunn, jf. flaumsonekart frå NVE. 

Utarbeiding av ROS-analyser bør ta utgangspunkt i kommunen sin klima- og energihandlingsplan (2009) og 
rettleiarar i høve aktuelt faretema og leggje det høgaste nivå for klimaendringar til grunn, jamfør Meld. St. 33 
(2012-2013) Klimatilpasning i Norge. 
3. Bygningar med varig opphald for mindre enn 10 personar vert ikkje tillatne innanfor 
område der største nominelle årlege sannsyn er over 1/200 for flaum/stormflo og 1/1000 for 
skred. Bygningar med varig opphald for 10 personar eller fleire vert ikkje tillatne innanfor 
område der største nominelle årlege sannsyn er over 1/5000 for skred. Unntak kan gjerast der 
avbøtande tiltak, gjennom dimensjonering eller sikring, dokumenterer akseptabel 
konsekvensgrad av slik hending. 
4. Aktsemdskart for stein- og snøskred skal leggjast til grunn for handsaming av tiltak. I 
potensielle fareområde, vert det stilt krav om sakkunnig geoteknisk vurdering. Aktsemdskart frå 
NGI er lagt til grunn for aktsemdsområde for skred (føresegn 4-1 b) nr. 4) og er vist i temakart til 
kommuneplankartet. I Fjærland er kart frå NGU lagt til grunn. 
5. Tiltak innanfor flaumsona for 200-års flaum i Sogndalselva, i flaumsonekart frå NVE, skal 
følgje retningslinjer for avbøtande tiltak. 
6. Vurdering av branntryggleik skal integrerast som del av ROS-analysa. «Håndbok i kartlegging 
av brannrisiko i kommunene», kapittel 1-3, vil vere rettleiande for denne vurderinga. For bygningar spesielt vil 
også risikovurdering etter TEK 10 §§ 11-1, 11-2 og 11-3 vere rettleiande. 
7. Alle tiltak skal planleggast og gjennomførast slik at forureining frå grunnen ikkje kan føre 
til helse- eller miljøskade. I område der det er mistanke om forureina grunn, skal det utarbeidast og 
godkjennast tiltaksplan etter forureiningsforskrifta kap. 2. Leikeareal skal tilfredsstille tilstandsklasse 2 i klima- 
og forureiningsdirektoratet si rettleiar «Helsebaserte tilstandsklasser for forureina grunn». Rettleiar for 
undersøking av jordforureining i nye barnehagar og leikeplassar bør nyttast for planlegging av undersøkingar 
og tiltak. 
 

b) Støy  
1. Alle tiltak skal planleggast slik at støytilhøva innom- og utomhus vert tilfredsstillande. 
Miljøverndepartementet sine retningslinjer for støy i arealplanlegging, T-1442, skal leggast til grunn for 
planlegging og tiltak etter plan- og bygningslova. Retningslinjene skal og nyttast ved planlegging av: 
landingsplass og nye trasear for helikopterflyging, skytebaner, anlegg for motorsport og andre 
støyproduserande aktivitetar. 
2. Innanfor raud støysone, jf. omsynssone i plankartet, vert det ikkje tillate å føre opp eller 
endre bruk til støyutsette føremål. Innanfor gul støysone kan støyutsette bygningar verte 
vurdert, dersom avbøtande tiltak gir tilfredsstillande støytilhøve. Med støyutsette føremål meiner vi 
bustader, pleieinstitusjonar, fritidsbustader, skuler, barnehagar og rekreasjonsareal. 
3. Med planframlegg eller søknad om tiltak som kan produsere auka støy, eller som ligg nær 
støykjelder, skal det følgje ein støyfagleg utgreiing. Utgreiinga bør vise ei utrekning og kartfesting av 
støysoner, og påverknad på nærliggjande støyutsette føremål og forslag til avbøtande tiltak og ei vurdering av 
effekten av desse. 
 

c) Krav til byggje- og anleggsfasen 
Plan for trygging av omgivnadene i byggje- og anleggsfasen skal godkjennast før 
igangsetjingsløyve vert gjeve. Planen skal gjere greie for trafikkavvikling, massetransport, 
driftstider, trafikktryggleik for gåande og syklande, støytilhøve, ristingar og vibrasjonar, 
reinhald og støvdemping. Naudsynte tryggingstiltak skal etablerast før byggje- og 
anleggsarbeider vert sett i gang. 

Utarbeiding av slik plan bør følgje Miljøverndepartementet sine retningslinjer for støy og luftkvalitet,(T-1442 og 
T-1520). 
 

d) Energibruk i bygningar 
I byggjeområde utanfor konsesjonsområde for fjernvarme og i byggjeprosjekt som ikkje er 
tilknytt fjernvarme skal anna energikjelde for oppvarming enn elektrisitet vurderast. Det skal 
også spesielt takast omsyn til energibruk ved lokalisering og utforming av byggjeområdet, og 
til bruk av alternative fornybare energikjelder. Søknad om tiltak skal gjere greie for dei 
vurderingar som er gjort for å oppnå redusert energibruk og klimagassutslepp og bruk av 
alternative, fornybare energikjelder. 
 

e) Hushald- og næringsavfall 
1. Alle framlegg til reguleringsplanar og søknader om byggjetiltak skal vise korleis 
oppsamling og tøyming av avfall er tenkt løyst, i tråd med retningslinjer frå 
renovasjonsleverandør (SIMAS). 
2. Handtering av næringsavfall skal løysast på eigen grunn og helst innomhus på økonomiside 
av næringsbygningar. Utomhus bør det vere etablert nedgravne oppsamlingsløysingar. 
3. Nedgravne avfallsløysingar for hushald skal vere universelt utforma. Oppsamlingsmateriell 
over og under bakken skal løysast på eigen grunn. Felles oppsamlingsplass for avfall skal 
etablerast maksimalt 100 meter frå kvar bustad i eit prosjekt. 
4. Krav til avfallsløysing for nye hushald etter storleik på bustadprosjekt: 

Oppsamlingseining Tal bueiningar 

Bosdunkar Under 10 
Botntømd behaldar/ felles 
avfallsrom 

10-50 

Nedgraven botntømd behaldar 50-300 
 

f) Vatn, avløp og overvasshandtering 
1. Alle framlegg til reguleringsplanar og søknader om byggjetiltak skal vise korleis handtering 
av vatn, avløp og overvatn er løyst gjennom VA-plan. Utarbeiding av VA-plan skal ta høgde 
for ein forventa auke i nedbør, jf. føresegn 1-7 a) punkt 2 og følgje Sogndal kommune sin 
overvassnorm (2013) og VVA-norm (2004). Der planområde vert kryssa av elv eller bekk 
skal retningsliner for forvaltning av vassdrag, under føresegn 3-4 d, leggjast til grunn for 
utarbeiding av planforslag og tiltak. I hovudsak skal overvatn takast hand om lokalt (LOH), jf. 1-6 f), 
gjennom infiltrasjon eller liknande løysing, slik at vassbalansen vert oppretthalden tilnærma lik naturtilstanden. 
Overvatn bør gjerast synleg og tilgjengeleg i nærmiljøet. «Retningslinjer for handsaming av utsleppssaker i 
Sogndal kommune» skal nyttast ved sakshandsaming for områda Fjærlandsfjorden, Dalavatnet/Sogndalselvi, 
Sogndalsfjorden, Barsnesfjorden, Amlabukti. 
 
2. Kommunen vil leggje til rette for nye bustadfelt innafor tettstaden Sogndal og ved gradvis 
utviding av bustadområde knytt til eksisterande bustadfelt som er knytt til kommunalt VA-
anlegg, ved å føre fram og dekka kostnadene over sjølvkost for utbygging av nytt VA-anlegg 
fram til nye bustadfelt. For utbyggingar som ikkje er lokalisert i tilknyting til eksisterande 
bustadfelt må utbyggjar sjølv dekka kostnadene ved framføring av ny VA-infrastruktur til 
utbyggingsområdet. 

g) Arkitektur og landskapsarkitektur 
1. Nye bygningar, anlegg og landskapstiltak skal utformast slik at eksisterande særpreg og 
kvalitetar vert ivareteke.  
2. Arkitektur og landskapsarkitektur skal verte omtala som eige tema i alle reguleringsplanar 
og søknader om tiltak for nye bygningar, anlegg og landskapstiltak. Saman med byggeløyve 
skal det følgje med grunngjeving og dokumentasjon som viser korleis tiltaket ivaretek dette.  
3. Det skal så langt råd er nyttast miljøvenlege materiale på bygningar og anlegg. 
 
1-8 Tettstadforming og arkitektur, jf. § 11-9 nr. 6. 
Sogndal sentrum sin identitet er knytt til ein avgrensa tettstad i samspel med verdifulle natur- og kulturområde 
mot fjell og fjord. Tettstaden sine viktigaste landskapstrekk er fjella og fjorden, strandsona, Sogndalsvassdraget, 
ravinelandskapet, jordbrukslandskapet med frukthagar og samanhengande grøntdrag. 
 
1. Nye bygningar og tiltak skal utformast slik at tettstaden vert vidareutvikla som ein 
velfungerande tettstad med lokale særtrekk. 
2. Ved fortetting skal utbyggar legge vekt på stadkarakter og gode heilskaplege løysingar. Der 
høg tettleik gir brot med eksisterande karakter i bygningsstrukturen, skal utbyggingsprosjekter 
tilføre nye kvalitetar til området.  
Særskild gatar og plassar for opphald ute bør ha god kvalitet. Bygningane bør utformast og plasserast slik at dei 
ikkje er til hinder for at heile bygningsmassen i området vert omforma med tilsvarande tettleik. 
3. Reguleringsplanar skal definere rammer for heilskapleg utforming av byrom, grøne 
samband og trafikkløysingar innanfor tilgrensande område. I fortettingsprosjekt skal det takast 
stilling til heilskapen i bygningsstrukturen. 
4. Bygningar skal vere underordna viktige landskapstrekk og landemerke. Høge hus på inntil 
ti etasjar innanfor tettstadgrensa skal ta omsyn til landskapsverdiar og omgjevnader. 
5. Bygningar i sentrum skal plasserast slik at dei dannar gode, klare offentlege rom og 
fellesareal. 
Tettstadstrukturen bør formast slik at den gir kortast muleg avstand for gåande og syklande. Dette er særskild 
viktig i Fjøra og aksen mot campus og i gater som bind saman fleire andre gater, t.d. Fjøregata og 
Gravensteinsgata. Byromma bør formast med vekt på tryggleik og attraktivitet for fotgjengarar. Bygningar bør 
nyttast som støyskjerming framfor støyskjermar. Parkeringsanlegg bør ikkje vende mot gata. 
6. Offentleg tilgjengelege rom i tettstaden skal ha god form, vere universelt utforma, ha god 
samanheng med eksisterande og planlagd tettstadstruktur, historiske element, grøntdrag og ta 
utgangspunkt i viktige siktlinjer og gangsamband.  
Byrom bør invitere til opphald for alle brukargrupper. 
7. Arkitektonisk utforming skal knytast til bygningen sin funksjon og betyding for allmenta 
og vere i samspel med karakteren og forma på omgivnadane.  
Bygningar bør ha ein heilskapleg form- og volumoppbygging som bidreg til å streke under og forsterke gate- 
eller plassrommet. 
8. For tiltak inntil eksisterande bygning som i seg sjølve eller som del av eit bygningsmiljø 
har historisk, arkitektonisk eller anna kulturell verdi, skal omsynet til desse verdiane 
vektleggast. 
Det bør leggast til rette for ny bruk av historisk verdifulle bygningar. 
9. Offentleg tilgjengelege bygningar og utomhusanlegg med tilgjenge for publikum, skal vere 
universelt utforma. 

Kap. II Føresegner og retningslinjer til arealføremål etter § 11-7 nr. 1, 2 og 3 
Bygningar og anlegg, samferdsleanlegg og teknisk infrastruktur og grønstruktur, med 
underføremål. 
 
2-1 Fysisk utforming av bygningar og anlegg, jf. § 11-9 nr. 5 
Her er det gjeve føresegner og retningslinjer for kva funksjonar som vert tillatne innanfor dei ulike 
arealføremåla, og kva omsyn som skal takast ved planlegging og byggjetiltak. Plankartet skil mellom 
eksisterande og framtidige arealføremål. Opparbeida område er i hovudsak vist som eksisterande arealføremål, 
medan framtidig arealføremål er område som enno ikkje er utbygd. Dette gjeld og ubygde område som vart 
teken inn ved førre arealdel. 
 

a) Bustad 
1. Det skal utarbeidast reguleringsplan for nye bustadområde. Område sett av til 
bustadføremål i plankartet omfattar i hovudsak bustader, men det kan opnast for andre 
føremål som ikkje er i strid med bustadføremål og som elles er i tråd med strategiane i 
kommuneplanen. 
2. Ved regulering av område på 1 – 6 dekar i eksisterande bustadområde skal det vere ein 
arealutnytting på minimum 3 bueiningar per dekar. 
3. Ved regulering av nye bustadområde i Sogndal sentrum, eller ved regulering av meir enn 6 
dekar i eksisterande bustadføremål, skal det vere ein arealutnytting på minimum 6 bueiningar 
per dekar. 
4. I bustadområder i andre delar av kommunen skal det vere ein arealutnytting på minimum 
1,5 bueiningar per dekar. 
70 m2 BRA vert nytta som gjennomsnittleg storleik på ein bueining ved utrekning av tettleik. I eksisterande 
byggjeområde bør nytt byggjeareal med tilhøyrande uterom, parkering og tilkomst leggast til grunn for 
utrekning av tal bueiningar. I framtidig utbyggingsområde bør areal vist på plankartet leggast til grunn for 
utrekning av tal bueiningar. 
 
5. I reguleringsplanar med småhus skal minimum 30 % av bueiningane ha alle 
hovudfunksjonar på inngangsplanet og universelt utforma uteareal. Med småhus er det meint 
bustadhus med storleik opp til rekkje- og kjedehus. Hovudfunksjonar inkluderer stove, kjøkken, soverom, bad og 
toalett. 
6. Varierte bygningstypar og bustadstorleiker skal vektleggast ut frå ei vurdering av 
bustadstrukturen i nærområdet. Nye leilegheiter skal ikkje vere mindre enn 30 m2 BRA pluss 
bodareal. 
7. Det må liggje føre løyve frå kommunen for å slå saman eller dele opp bustader eller 
husvære til hyblar. Hyblar er definert som 1-roms leilegheit. 
8. I fall ein bustad eller eit husvære er gjort om til hyblar i strid med føresegna kan kommunen 
vedta at eigar skal føra eigedommen attende til det opphavlege og godkjende føremålet for 
bruk. 
9. Oppføring av areal til bustadføremål i frittliggande garasjebygning vert ikkje tillaten. 
10. I felt B8 på Hovland er det tillate å føre opp 4-8 bueiningar. 
 

b) Fritidsbustad  
1. Nye hytter skal gå fram av vedteken reguleringsplan før tiltak kan setjast i verk. 
2. Bygging av hytter over skoggrensa vert ikkje tillaten.  

3. Storleik på hytter: 
Hovudbygg kan førast opp i ein etasje med maksimalt 100 m2 BYA, og mønehøgde 5,5 meter. 
På kvar tomt kan det, der særlege høve ikkje talar imot, i tillegg til hovudbygget førast opp 1 
anneks (sidebygg som funksjonelt fungerer saman med hovudbygget) med bruksareal (BYA) 
inntil 30 m2. Føresetnaden er at hovudbygget og annekset dannar ei eining. Avstanden mellom 
hovudbygg og anneks skal ikkje overstige 4 meter. Anneks/sidebygg skal vere underordna 
hovudbygget i høgde. Terreng ved plassering av bygg, tilkomst og parkering kan oppfyllast 
inntil 1 meter. Fylling skal gjevast ei etterbehandling med stadbunden vegetasjon. Synleg del 
av grunnmur skal ikkje overstige 0,5 meter. 
4. Utviding av eksisterande hytter: 
- under skogrensa: Maks 100m2 BYA totalt inkl. uthus.  
- over skoggrensa: Maks 50 m2 BYA totalt inkl. uthus. 
5. Hytter skal ha god tilpassing til terreng og landskap. Reguleringsplan skal illustrere 
terrengtilpassinga. Takvinklar, form og materialbruk skal harmonisere med bygningar i 
området og eksisterande situasjon. Det skal nyttast jordfargar på bygg. Skarpe eller lyse fargar 
vert ikkje tillate som hovudfarge. Taktekket skal vere av materiale med mørk overflate som 
ikkje er lysreflekterande. 
6. Plan for vatn og avlaupsløysing skal leggjast fram for handsaming samtidig med 
reguleringsplan. Inntil godkjent kloakkløysing ligg føre vert det ikkje tillate å leggje inn vatn i 
hytte.  
7. Anleggsveg fram til hytte/hytteområde skal fjernast før det vert gjeve bruksløyve for hytta. 
Permanente vegar skal leggjast mest mogleg tilpassa terrenget. Vegskråning skal ha 
vegetasjonsdekke av stadbunden vegetasjon. 
- Eksisterande stølsområde bør ikkje forstyrrast av hyttebygging, jf. retningslinjer knytt til stølar.  
- Reguleringsplan bør gjere greie for konsekvensar for kulturlandskap.  
- Reguleringsplan for større utbyggingsområde bør greie ut konsekvensane for nærliggjande utfartsareal til 
planområdet. På grunnlag av utgreiinga bør det utarbeidast plan for stiar og løyper slik at utfarten vert styrt på 
best mogleg måte for omliggjande naturområde. 
 

Særskilde føresegner: 
8. Fritidsbustader innanfor reguleringsplan Hodlekve – Stedjekammen, vedteken 25.10.2007, 
kan førast opp med større utnytting dersom reguleringsplan viser at fritidsbustadene er godt 
tilpassa terrenget. 
9. Hytter som er open for allmenta, t.d. hyttene til turistforeininga, kan utvidast ut over 
grensene i punkt 4, dersom situasjonsplan viser at terrengtilpassinga er god. 
 

c) Fritids- og turistføremål 
Føremålet gjeld turistverksemd, utleigehytter og andre fritidsbustader som vert driven 
kommersielt. 

Turistverksemd: 
Område avsett til turistverksemd skal inngå i reguleringsplan før tiltak kan setjast i verk. 

Campingplass: 
1. Område avsett til campingføremål skal inngå i reguleringsplan før tiltak kan setjast i verk. 
Eventuell endring til utleigehytter krev endring av reguleringsplan. 
2. Oppføring av bygningar krev byggjeløyve, jf. § 20-1, pkt. j. Dette gjeld og for  

oppføring av terrassar, "spikartelt" o.l., jf. gjeldande byggjeforskrifter. Kommuneplanen sine 
retningsliner for bygg- og anleggstiltak skal leggjast til grunn.  
3. Avløp skal handsamast etter forureiningslova og forskrift om utslepp frå mindre  
avløpsanlegg. VA-plan for området skal godkjennast av kommunen. 
5. Før campingplassar / oppstillingsplassar for campingvogner kan takast i bruk skal  
det liggja føre godkjenning etter forskrift om miljøretta helsevern, jf. lov om  
helsetenestene i kommunen § 4. 

Utleigehytter: 
Område avsett til utleigehytter skal inngå i reguleringsplan før tiltak kan setjast i verk. 
Sjå føresegn 3-1 d) punkt 2 for utleigehytter på landbrukseigedom. 
 

d) Sentrumsføremål 
1. Arealkategorien sentrumsføremål omfattar grønstruktur i høve § 11-7 nr. 3, 
samferdsleanlegg og teknisk infrastruktur i høve § 11-7 nr. 2 og alle former for bygningar og 
anlegg i høve § 11-7 nr. 1, med unntak av industri, lager og råstoffutvinning. Arbeids- og/eller 
besøksintensive verksemder bør lokaliserast i område med god tilgjenge for fotgjengarar og syklistar og ha god 
kollektivdekning, fortrinnsvis innanfor sentrumsføremål. Kontor kan også verte plassert i desse områda. Ved 
utbygging til arbeidsplassintensiv verksemd og campus, bør det settast av areal til uterom for tilsette og 
studentar. 
2. Nye bygningar skal vere underordna kommuneplanen sine krav til tettstadforming og 
arkitektur. Byggehøgda skal vurderast i høve til høgdene i eksisterande bygningsstruktur. 
Største tillatne byggjehøgde er 10 etasjar over lågaste gatenivå. Kommunen kan fastsetje at 
byggjehøgda skal varierast innanfor kvart enkelt prosjekt. Gesimshøgde bør vere maksimalt 125 % 
av tilstøytande gaterom sine breidder for å sikre gode lystilhøve i gateromma.  
3. I bygningar med fasade mot gaterom i Fjøra skal første høgda vere tilrettelagd for 
publikumsretta verksemd med tilstrekkeleg etasjehøgd, open fasade mot og tilkomst direkte 
frå gata. 
4. I område for sentrumsføremål skal nye bustadprosjekt ha ein arealutnytting på minimum 8 
bueiningar per dekar. Nye leilegheiter skal ikkje vere mindre enn 30 m2 BRA pluss bodareal. 
5. Parkeringsplassar skal i hovudsak vere lagd i underjordisk anlegg, kjellar eller i bygning 
som ikkje har fasade mot byrom. 
I byggjesaker som gjeld nybygg eller utbetring av eigedommar som grenser til gaterom, bør ein høveleg del 
(minimum 4 meter) av naturleg tilgrensande uteareal som køyrebane, fortau, sykkelsti og opphaldsareal verte 
opparbeidd og godkjend før det vert gjeve bruksløyve. Der det er ønskeleg med samordning av fleire aktørar, 
kan det vere tilstrekkeleg med bankgaranti for opparbeidingskostnadane før mellombels bruksløyve vert gjeve. 
 

e) Tenesteyting 
1. Areala synt som tenesteyting skal nyttast til offentlege anlegg, slik som barnehagar, barne- 
og ungdomsskuler eller helse- og omsorgssenter.  
2. Barnehage: Uteopphaldsareal skal vere eigna for leik og opphald, ha gode lokalklimatiske 
tilhøve, god samanheng og gjerdast inne. Det bør settast av minimum 25 m2 uteopphaldsareal per barn. 
Barnehagetomtar bør primært plasserast i nærleiken av bustadområde, sekundært i nærleiken av 
arbeidsplasskonsentrasjonar. Tomta bør liggje i nær tilknyting til hovudvegnett for sykkel og bil, men 
tilstrekkeleg langt unna trafikkåre for å unngå problem med støy og trafikktryggleik.  
3. Skule: Uteopphaldsareal skal vere eigna for leik og opphald, ha god samanheng og liggje i 
direkte tilknyting til skuletomta. Delar av areala kan vere regulert som offentlege friområde 

og inngå som ein del av grøntstrukturen i nærområda. Det bør settast av minimum 25 m2 
uteopphaldsareal per elev. 
4. Dersom arealkrava ikkje let seg oppfylle, skal skuleområdet planleggast på ein slik måte at 
minst muleg areal går bort til bygningar, parkering, kjøreareal og andre restareal som er 
ueigna som uteopphaldsareal for elevane. Skuleområde bør leggast til rette for god tilgjenge til 
hovudvegnett for sykkel. Skular og barnehagar bør vere tilknytt offentlege friområde, turdrag eller naturområde 
som kan nyttast av barna. 
5. Ved opphør av eksisterande verksemd innanfor område sett av til tenesteyting, skal behovet 
for å nytte areala til offentleg tenesteyting vurderast. 
 

f) Næringsverksemd 
1. Næringsverksemd skal primært lokaliserast i arealføremåla næringsområde eller 
sentrumsføremål ut ifrå ein vurdering om kva som er rett verksemd på rett stad. 
Arbeids- og/eller besøksintensive verksemder bør lokaliserast i område med god tilgjenge for fotgjengarar og 
syklistar og ha god kollektivdekning, fortrinnsvis innanfor sentrumsføremål. Kontor kan også verte plassert i 
desse områda. Ved utbygging til arbeidsplassintensiv verksemd og campus, bør det vere sett av areal til uterom 
for tilsette og studentar. Næringsområde med god tilgjenge for bil og dårleg tilgjenge for gåande, syklande og 
reisande med kollektivtransport vert halden av til lager og industriverksemd. 
2. Innanfor område sett av til næring vert det ikkje tillate bustader, forretning og handel. Det 
kan etablerast arealkrevjande handel med behov for utomhus lagringsplass, som t.d. 
byggjevare, bilsal, maskinutleige, gartneri og liknande. Det kan også etablerast mindre 
verksemder som nærbutikk, frisør og liknande, som er dimensjonert for å dekke lokale behov. 
3. Større kjøpesenter som vil vera i strid med overordna / nasjonale retningslinjer er ikkje tillate. 
4. Effektiv arealutnytting skal ivaretakast gjennom høg tettleik tilpassa omgivnadane, 
tilgjenge til området og type verksemd. Alle planforslag bør vise korleis plassering og utforming av 
bygningar og tilkomst kan bidra til maksimal utnytting av tomta. 
 

g) Råstoffutvinning 
1. I område for råstoffutvinning kan arbeid og tiltak som nemnt i § 1-6 og frådeling til slike 
føremål ikkje skje før det føreligg godkjent driftsplan frå Direktoratet for mineralforvaltning 
og området inngår i reguleringsplan, jf. § 11-9 nr.1 
2. Ved regulering til råstoffutvinning skal det m.a. takast omsyn til landskapsbilde, 
natur – og friluftslivinteresser, kulturminne, kulturlandskap og nærmiljø, jf. § 11-10, nr. 2 
3. Ved regulering til råstoffutvinning skal det utarbeidast framdriftsplan for uttak og 
plan for avfallshandtering, opprydding, tilbakeføring og etterbruk av terreng, jf. § 11-9, nr. 6  
 

h) Idrettsanlegg 
Områda er sett av til idrettsanlegg med tilhøyrande funksjonar. For søknad om tiltak som 
ikkje ligg til tilhøyrande funksjonar skal det utarbeidast reguleringsplan. Det er sett av 
følgjande arealbruksføremål i plankartet: 
- Alpinanlegg – til nedfartar og naudsynte skiheisar.  
- Skytebane – med regulerte skytetidspunkt for å ta omsyn til omgjevnadane. 
- Travbane- Motorsportsanlegg – med regulerte tidspunkt for bruk, for å ta omsyn til 
omgjevnadane. 

i) Anna type bygningar og anlegg 
Kommunaltekniske anlegg 

Områda er sett av til kommunaltekniske anlegg. 
Naust 

1. Nye naust skal tilpassast terreng og eksisterande naustmiljø i utforming og storleik. Naust 
skal førast opp i ein høgd med BYA maks 40 m2. 
2. Naust skal ha saltak med ein takvinkel på mellom 35° og 45°. Det vert ikkje tillate balkong, 
altandør eller store vindaugsflater. 
3. Naust vert ikkje tillate innreia til varig opphald utan regulering til føremål fritidsbustad, jf. 
§ 11-9 nr. 1, og føresegn 3-4. 
 

j) Kombinerte føremål bygningar og anlegg 
Sjøbuer 

I naustområdet (BK1) aust for Kaupanger ferjekai, er det høve til å innreie fritidsdel i 2. 
høgda i naust. 
 

Hodlekve 
1. Område avsett til kombinerte føremål fritidsbustader, fritids- og turistføremål og 
idrettsanlegg i Hodlekve (BK2). For kvar av underføremåla gjeld dei tilhøyrande føresegnene 
i 2-1 b, c og h. Arealbruken i området skal avklarast i områdeplan, jf. omsynssone punkt 4-5. 
2. Reguleringsplan skal vise korleis nettet av køyreveger, parkeringsplasser, gang/sykkelveg, 
alpinanlegg med skiheisar, turdrag/skiløyper heng saman og eventuelle behov for 
opprustingar/omleggingar av vegane. Planen bør vise løysingar for ski inn/ski ut, vegar og tilknyting til 
sti- og langrennsløypenettet. Desse skal ta omsyn til og henge saman med skivegar også utanfor området som 
vert regulert i sjølve planen. Langrennsløyper skal i minst mogleg grad krysse brøyta veg i same plan. Der nye 
veger/brøyta veger kryssar hovudskiløyper/alpintrasear skal det etablerast planfri kryssing med kapasitet både i 
høve noverande og framtidige behov. Nærare omtale av slike løysingar skal gjevast i føresegnene til 
områdeplan.  
3. Kulvertar skal dimensjonerast (6m breidde, 4,5m høgde) slik at tråkkemaskin, brann- og 
redningsbil kjem fram. 
4. Reguleringsplan skal vurdere kva konsekvensar snøbrøyting kan få for løypenett, friluftsliv 
eller liknande. Det kan gjevast føresegn med forbod mot eller restriksjonar på brøyting. Vegen skal då 
regulerast til kombinert føremål, privat veg om sommaren og skiløype om vinteren. 
Reguleringsplanen sin fjernverknad bør illustrerast for det einskilde utbyggingsområdet. Der kommunen finner 
det naudsynt, kan fjernverknad illustrerast for fleire område under eitt. Illustrasjonar skal fortrinnsvis vere i 
form av digitale modeller eller fotomontasjar. 
5. Naturleg terreng og vegetasjon skal i størst muleg grad takast i vare. Det vert ikkje tillate 
planering i større utstrekning enn kva som er naudsynt for ein føremålstenleg plassering av 
hytter. Plassering av bygningar og interne veger skal ta omsyn til terrengtilhøve slik at 
skjemmande skjeringar, fyllingar og store terrenginngrep vert unngått. 
6. Framtidig trasé for skiheis/gondol er teikna inn i kartet frå Stedjekammen til Kambafjellet. 
Etablering av slikt anlegg med tilhøyrande føremål kan ikkje skje utan reguleringsplan med 
utgreiing av konsekvensar for naturverdiar og vassdrag, landskap med inngrepsfrie 
naturområde, friluftsliv, og transport. Kommunen kan setje krav til fleire utgreiingstema. 

2-2 Samferdsleanlegg og teknisk infrastruktur, jf. § 11-7 nr. 2 
Områda er nytta til samferdsleanlegg eller teknisk infrastruktur. 
 

a) Avkøyrsler, jf. § 11-10 nr 4 
Etablering av ny avkøyrsle eller utvida bruk av eksisterande avkøyrsle frå fylkesveg 
eller hovudveg skal vurderast i høve «Rammeplan for avkøyrsler på riks- og 
fylkesvegar i Region Vest», dersom avkøyrsla ikkje er heimla i godkjent reguleringsplan. 
Etablering av ny avkjøring eller utvida bruk av eksisterande avkjørsle frå kommunal veg skal 
godkjennast av kommunen i medhald av veglova § 40. 

 
b) Særskilte føresegner 

Tilkomst til framtidig parkeringsanlegg i fjell 
I området mellom avkøyrsle frå Hovevegen til Hovsmarki, gbnr. 16/1, og Leitevegen på 
motsett side av avkøyrsle Aarvollvegen, gbnr. 17/1, er det sett av framtidig tilkomst til 
parkeringsanlegg i fjell. Tiltak i området som kan vere i strid med slik tilkomst vert ikkje 
tillate før slikt anlegg er endeleg avklart.  
 

Tilkomst til Fosshaugane campus 
På eigedomane gbnr. 19/106 og nordre del av 19/21 er det sett av framtidig tilkomst frå 
Trolladalen til nytt parkeringsanlegg for Fosshaugane campus, gbnr. 19/118. Tiltak i området 
som kan vere i strid med slik tilkomst vert ikkje tillate før slikt anlegg er endeleg avklart. 
 
2-3 Grønstruktur, jf. § 11-7 nr. 3. 
1. Plan for oppfølging og utbygging av gangvegar/stiar og grøntkorridorar i Sogndal sentrum, 
2010, skal leggjast til grunn for sakshandsaminga. Større område for grønstruktur som er 
offentleg eller inngår i samanhengande grøntdrag er vist på plankartet.. 
2. For område sett av til sentrumsføremål skal avgrensing av grønstruktur i kart takast omsyn 
til i områderegulering. Desse avgrensingane bør oppdaterast i plankart ved neste revisjon eller rullering av 
kommuneplanen, i tråd med vedteken områdeplan. 
3. Tiltak for å fremje friluftsliv, turvegar og område for leik og rekreasjon kan tillatast dersom 
viktige økologiske funksjoner vert oppretthalden. Andre tiltak vert ikkje tillate. 
 
  



Vedlegg 1   

19 
 

Kap. III Føresegner og retningslinjer til arealføremål etter § 11-7 nr. 5 og 6 
Kapittelet gjeld areal med landbruks-, natur- og friluftsføremål og bruk og vern av sjø og 
vassdrag med tilhøyrande strandsone. 
 
3-1 Landbruks-, natur og friluftsområde (LNF-område), jf. § 11-7 nr. 5 

Tiltak som ikkje krev søknad og løyve, jf. § 20-3  
1. Fritak for søknadsplikt for mellombelse konstruksjonar i § 20-3 tredje ledd, gjeld ikkje i 
LNF-område. 
2. Fritak for søknadsplikt for mindre frittliggande byggverk knytt til drift av jordbruks- og 
skogbruksområde i § 20-3 bokstav b. gjeld ikkje tiltak etter SAK10 § 4-1 bokstav a. i LNF-
område. 
3. Tiltak for å fremje friluftsliv, turvegar og område for leik og rekreasjon kan tillatast dersom 
viktige økologiske funksjoner vert oppretthalden.  
 
Retningslinjer for handtering og bruk av matjord ved utbygging. 
 
1. I samband med utbygging av areal med eit lag matjord, skal matjorda takast av og lagrast på ein slik måte at 
matjorda seinare kan nyttast som vekstmedium. 
2. Før det vert gjeve løyve til oppstart skal det føreliggje ein plan for korleis matjorda vert teke vare på. 
Matjorda kan mellomlagrast på utbyggjar sin grunn. 
3. Matjorda skal nyttast som vekstmedium så snart som råd er og kan straks plasserast permanent på område. 
4. Kostnaden med transport til, og mellomlagring på lagerstad skal dekkast av utbyggjar. 
5. Det kan i særlege høve gjerast unntak frå desse reglane. 
 

a) Landbruksområde, jf. § 11-7 nr. 5 bokst. a. 
Føremålet gjeld landbruks- natur- og friområde med naudsynte tiltak for landbruk og 
gardstilknytt næringsverksemd basert på garden sine ressursar. (Tidlegare LNF-I). 
 

Vilkår for dispensasjon til bygging av bustadhus nr. 3 på gardsbruk, jf. § 19-2 
Det kan tillatast dispensasjon, i høve § 19, til omdisponering av dyrka jord ved bygging av 
bustadhus nr. 3 på garden, dersom eitt eller fleire av fylgjande vilkår er oppfylt: 

1. Bustadhus nr. 2 er ikkje tilfredsstillande for dagens krav til bustandard og let seg ikkje 
erstatte av eit nytt bustadhus på same tomta. Det kan vera ulike årsaker til dette, t.d. at 
eldste generasjon på bruket bur der og har burett, bygningen har historisk verdi eller at 
bygningen vert nytta permanent til næringsverksemd (ikkje bustad for utleige).  

2. Eigedommen skal vera i drift som sjølvstendig driftseining, søke produksjonstilskot og 
det er grunn til å tru at eigedommen i framtida vil halde fram som eigen driftseining 
og oppfylle vilkåra for produksjonstilskot i jordbruket.  

3. Generasjonsskifte er på gang eller nært føreståande.  
4. Plassering av hus bør vere i tilknyting til tunskipnad og ikkje medføre driftsulemper.  

 
Retningslinje: STØLAR  
Stølsområda i kommunen er i arealdelen inndelt i 4 kategoriar, avhengig av korleis situasjonen er når det gjeld 
bygningsmiljøet sin tilstand, verneverdiar i området m.m.  
a) Stølar der bygningane er borte  
1.  Ved handsaming av søknader om tiltak i stølsområde som er nedlagde og der alle bygningane er borte, vil 

området bli vurdert på lik linje med andre naturområde. Dette gjeld også ved søknad om oppføring av 
driftsbygningar i landbruket i samsvar med reglane i § 81 i plan- og bygningslova.  

b) Stølar der det er eit bygningsmiljø, men som det ikkje knyter seg spesielle verneverdiar til  
1. Bygningar som skal oppførast eller restaurerast i stølsområde som fell inn under B, der det framleis ligg 

stølshus, bør utformast som tradisjonelle sel, dette bør også vere nemninga.  
2. Bygningar som ikkje inngår i stølsområdet og som har annan bruksfunksjon, kan normalt ikkje oppførast på 

stølsvollen eller nærare stølsvollen enn om lag 200 m.  
3. Nye bygningar bør plasserast i samsvar med tradisjonen på stølen, dersom det er mogleg, på tidlegare 

grunnmurar/tufter.  
4. Ved nybygging/restaurering av bygningar vert det lagt vekt på at form, storleik, materialbruk og farge er i 

samsvar med tradisjonen på stølen. Dokumentasjon på dette skal følgje byggjemeldinga. Reflekterande 
taktekking er ikkje tillate. Taktekking, kledning og farge bør vere av tradisjonell type. Selet bør byggjast på 
grunnmur av naturstein. Storleik og utforming av vindauge bør vere tilpassa opphavleg byggjeskikk. Veranda 
og takoppbygg vert ikkje tillate 

5. Dersom det er aktuelt å omdisponere uthus til sel eller byggje opp sel på uthustufter, må det nye selet få ein 
storleik og ei utforming som samsvarer med reglane for sel ovanfor.  

6. Nye naudsynte landbruksvegar til stølsområda skal avsluttast i rimeleg avstand frå stølsområda og ikkje 
nærare enn 200 m frå stølen.  

7. Dersom det er aktuelt å gi dispensasjon frå arealbruk fastsett i arealdelen, for å gi løyve til oppføring av 
fritidshus ved stølsområde, vil kommunen normalt vektleggje følgjande forhold: - Fritidshus kan ikkje 
plasserast inne på stølsvollen/stølsbøen. - Bygningsform, taktekking, kledning og farge må vere av 
tradisjonell type. - Fritidshuset skal byggjast på grunnmur av naturstein. - Storleik og utforming av vindauge 
må vere tilpassa opphavleg byggjeskikk  

8. Utviding av sel bør normalt skje ved påbygging i lengderetninga. Breidde, høgde og takvinkel bør såleis vere 
som tidlegare. Vinkeltilbygg bør ikkje tillatast med mindre dette var vanleg i den tida stølen var i aktiv drift.  

9. I staden for eit stort sel, bør det vurderast om det vil vere betre med eit mindre nytt sel bygd nær det 
eksisterande. I stølsområde kan det berre oppførast enkle bygningar med grunnflate inntil 50m2.  

c) Stølar og stølsområde som har spesielt høg verdi som kulturlandskap og kulturminne  
Dette gjeld følgjande stølsområde:  
1. Anestølen. 
2. Drevdal 
3. Turrli 
4. Dal – Helgasete. 

5. Vassløysa 
6. Øyestølen 
7. Bjønndal 
8. Hyllsete

Stølane Anestølen, Drevdal, Turrli, Dal – Helgasete, Øyestølen, Bjønndal og Hyllsete er på plankartet til 
arealdelen vist som LNF-område, med følgjande retningslinjer for handsaming av tiltak som kan endre 
opphavlege bygningsmiljø og kulturlandskap:  
1. I desse områda skal det generelt leggjast til grunn ei særs streng haldning ved handsaming av saker som gjeld 

dispensasjon frå føremålet i arealdelen.  
2. Ved godkjenning av bygningstiltak skal reglane som gjeld for stølar under kategori B leggjast til grunn for 

utforming. Unntaket er Anestølen. På denne stølen skal søknader om driftsbygningar/stølshus knytte til drifta 
handsamast spesielt i kvart einskilt tilfelle.  

Plassering av fritidshus ved desse stølsområda bør fastsetjast etter reguleringsplan/ utbyggingsplan.  
d) Område som skal regulerast før det vert gjeve løyve til nye byggjetiltak  
Vassløysa på Kaupanger skal regulerast før det vert gjeve løyve til nye byggjetiltak i området.  
 
 

b) Spreidd bustadbygging, jf. §§ 11-7 nr. 5 bokst. b og 11-11. 
Føremålet gjeld landbruks-, natur og friluftsområde (LNF-område), areal for spreidd 
bustadbygging. (Tidlegare LNF-II). 
 
Innanfor områda lista under kan det gjevast løyve til frådeling og bygging av nye bustader, 
dersom vilkåra under er oppfylt. 
1. Maksimalt 2 bueiningar på kvar bustadeigedom. 

2. Bustadhus skal ikkje ligge lenger enn 100 m frå offentleg veg.  
3. Bustadhus og vegframføring skal ikkje byggjast på fulldyrka mark, i 100-metersbeltet langs 
sjø og vassdrag eller i omsynssone der føremålet med sona vert tilsidesett. 
4. Tomtar for bustadhus skal maksimalt vere ein dekar (1000 m2)og ha maks utnytting 30 % -
BYA. 
5. Maksimalt 200 m2-BYA for bustadhus i tillegg til garasje på maks 50 m2-BYA og 70 m2 
BRA. 
6. Krava til kommuneplanen om minste uteopphaldsareal, parkering og estetikk skal følgjast. 
7. Det skal ikkje gjevast løyve til tiltak som kjem i konflikt med verdifulle kulturminne eller 
som forstyrrar heilskapen i verdifulle kulturlandskap. 
8. For plassering av tiltak som ligg innanfor aktsemdsområde for skred er det krav til 
fagkunnige undersøkingar og utarbeiding av faresonekart. Eventuelle sikringstiltak skal vere 
gjennomført før bygningen kan takast i bruk. 
9. Utbygging kan skje innanfor avgrensa område som einskildtomter. Dersom utbygging 
inneber bygging av meir enn 4 bueiningar samstundes, skal det utarbeidast reguleringsplan. 
10. For samstundes utbygging av 2-4 bueiningar skal det saman med byggjesøknaden liggja 
ved situasjonsplan som viser plassering av bygg, avkøyring, tilkomstveg, parkering og 
terrengtilpassing. 
Det bør ikkje frådelast eller byggjast nærare driftsbygning i drift (som kan gje lukt eller støyplager) enn 100 m 
eller i område som aukar trafikk gjennom gardstun. 
 

I planperioden kan det tillatast utbygt følgjande tal bustader, i tillegg til eksisterande, innafor 
dei einskilde områda:  
Område 1, Øvstedalen,    11 bustadhus  
Område 2, Øyragrendi,    2 bustadhus  
Område 3, Reppen,     4 bustadhus  
Område 4, Lauvhaug – Notsete,   9 bustadhus  
Område 5, Vikheim - Hundere,  10 bustadhus  
Område 6, Kollsete,     3 bustadhus  
Område 7, Torstad – Gunvordal  9 bustadhus  
Område 8, Olstad,     3 bustadhus 
Område 13, Stølaholmen,    2 bustadhus  
Område 14, Haugen,     4 bustadhus  
Område 15, Våtevik,     3 bustadhus  
 

c) Spreidde fritidsbustader, jf. §§ 11-7 nr. 5 bokst. b) og 11-11. 
Føremålet gjeld landbruks-, natur og friluftsområde (LNF-område), areal for spreidde 
fritidsbustader. (Tidlegare LNF-II).  
Innanfor områda lista under kan det gjevast løyve til frådeling og bygging av nye hytter, 
dersom vilkåra under er oppfylt. 
1. Hytter og vegframføring skal ikkje byggjast på dyrka mark, dvs. fulldyrka og 
overflatedyrka mark, jf. § 9 i jordlova, innmarksbeite over 50 dekar i 100-metersbeltet langs 
sjø og vassdrag eller i omsynssone der føremålet med sona vert tilsidesett. 

2. Det skal ikkje frådelast eller byggjast nærare driftsbygning i drift (som kan gje lukt eller 
støyplager) enn 100 m eller i område som aukar trafikk gjennom gardstun.  
3. Fritidsbustader skal ha maksimalt 100 m2 BYA, inkl. uthus og 5,5 meter mønehøgde. 
4. Krava til kommuneplanen om minste uteopphaldsareal, parkering og estetikk skal følgjast. 
5. Det skal ikkje gjevast løyve til tiltak som kjem i konflikt med verdifulle kulturminne eller 
som forstyrrar heilskapen i verdifulle kulturlandskap. 
6. For plassering av tiltak som ligg innanfor aktsemdsområde for skred er det krav til 
fagkunnige undersøkingar og utarbeiding av faresonekart. Eventuelle sikringstiltak skal vere 
gjennomført før tiltaket kan takast i bruk. 
7. Utbygging av hytter i areal for spreidde bustader krev utarbeiding av reguleringsplan. 
I planperioden kan det tillatast utbygt følgjande tal hytter, i tillegg til eksisterande, innanfor 
dei einskilde områda: 
Område 9, Jordal,     5 hytter  
Område 10, Rauboti,     5 hytter  
Område 11, Distad, Hatlestad, Homraneset,  5 hytter  
Område 15, Våtevik,    3 hytter  
Område 16, Hamrum,    5 hytter.  

 
d) Spreidd næringsverksemd, jf. §§ 11-7 nr. 5 bokst. b) og 11-11. 

Føremålet gjeld landbruks-, natur og friluftsområde (LNF-område), areal for spreidd 
næringsverksemd.  

1. Småkraftverk 
Småkraftverk inn til 1 MW kan verte tillate for elvane lista under, dersom det vert fremja 
reguleringsplan med utgreiing av konsekvensar, føresett at konsekvensane ikkje har vesentleg 
negativ verknad. 
- Mundalselvi, Horpedalselvi og Tverrdalselvi.  
- Bøyaelvi (alternativ A)  
Byggjeforbodet langs vassdrag, 1-4, gjeld generelt for alle elvar. Småkraftverk er konsesjonsbelagde etter 
vassressurslova og energilova, og vert handsama etter plan- og bygningslova. Rapporten «Samla vurdering av 
småkraftutbygging i Fjærland» (2006) vert lagt til grunn ved handsaming av framtidige konsesjonssøknader. 
Dersom det vert gjeve konsesjon til vasskraftverk langs fjorden, bør turbinhusa liggje ovanfor strandsona og slik 
at utløpsvatnet følgjer dei naturlege elvane ut i fjorden. Eventuelle moloar og brygger over vassflata bør ikkje 
vere av utfylt tippa tunnelmasse, men av treverk eller mura stein. Av omsyn til den inngrepsfrie heilskapen, er det 
ein klar føremon å unngå nye luftspenn over fjorden. Sjå elles retningslinjer generelt for strandsona. 
 

2. Spreidd næringsverksemd, utleigehytter 
På følgjande eigedommar kan det førast opp til saman inntil 2 utleigehytter utan krav om 
reguleringsplan, dersom vilkåra under er oppfylt. 
Område Gnr./bnr. 
Hillestad 37/2,3 
Litlabø 45/1,2 
Svidal 46/1,2 
Timberlid 106/16 
Norane 81/18 
Øygardsneset 157/2 

1. Hytter og vegframføring skal ikkje byggjast på dyrka mark, dvs. fulldyrka og 
overflatedyrka mark, jf. § 9 i jordlova, innmarksbeite over 50 dekar, eller i 100-metersbeltet 
langs sjø og vassdrag. 
2. Avkjørsle frå hovudveg skal vere via eksisterande avkjørsle. 
3. Det skal ikkje frådelast eller byggjast nærare driftsbygning i drift (som kan gje lukt eller 
støyplager) enn 100 m eller i område som aukar trafikk gjennom gardstun.  
4. Utleigehytter skal ha maksimalt 90 m2 BYA, inkl. uthus og 5,5 meter mønehøgde. 
5. Kommuneplanen sine krav om minste uteopphaldsareal, parkering og estetikk er vareteken. 
6. Det skal ikkje gjevast løyve til tiltak som kjem i konflikt med verdifulle kulturminne eller 
som forstyrrar heilskapen i verdifulle kulturlandskap. 
7. For plassering av tiltak som ligg innanfor aktsemdsområde for skred er det krav til 
fagkunnige undersøkingar og utarbeiding av faresonekart, jf. § 1-7 bokstav a pkt. 5. 
Eventuelle sikringstiltak skal vere gjennomført før tiltaket kan takast i bruk. 
 
3-2 Bruk og vern av sjø og vassdrag, med tilhøyrande strandsone, jf. § 11-7 nr. 6. 
1. Tiltak som inneber arealbruksendringar i områder avsett til bruk og vern av sjø og vassdrag 
med tilhøyrande strandsone, jamfør punkt a-h nedanfor, kan ikkje utførast før området inngår 
i reguleringsplan. Naust vert ikkje tillate innreia til varig opphald utan regulering til føremål 
fritidsbustad, jf. § 11-9, nr. 1. 
2. I 100-metersbeltet langs sjø og vassdrag kan eksisterande bygg førast opp ved brann eller 
naturskade. 
3. Nye landbruksbygg som er naudsynte som ein del av drifta, kan førast opp innanfor 100-
metersbeltet, jf. § 11-11 nr. 1 og 4. Dette femnar også om andre naudsynte bygg, mindre 
anlegg og opplag for å oppretthalde det lokale landbruket, fiske, fangst og ferdsel. Plassering av 
bygning/anlegg bør knytast til eksisterande tun, og det bør takast særleg omsyn til allmenne interesser. 
4. Naturvennleg tilrettelegging for å ivareta allmenne friluftsinteresser og som føreset tilkomst 
til, ferdsel langs, opphald ved eller kryssing av vassdrag og strandsone er tillate, jf. §§ 1-8, 
5. ledd og 11-11, nr. 5. 
5. Kystverket er kommunal hamnemynde, då det ikkje er oppretta hamnedistrikt i Sogndal 
kommune. Tiltak som bygging av kaier, utfyllingar og utlegging av flytebrygger m.m. krev 
løyve av Kystverket, jamfør hamne- og farvasslova § 27 og § 9 om kommunen sitt 
forvaltningsansvar. 
  

a) Båthamn 
1. Småbåtanlegg 

Området er sett av til småbåtanlegg for fellesbrygger med båtplass for nærare bestemte 
brukarar (t.d. bustad- eller fritidseigedommar, samt naudsynte gjesteplassar). I område for 
småbåtanlegg skal det særleg takast omsyn til eksisterande naustmiljø, naturmiljø og 
friluftsliv. 
 
For følgjande områder er det sett av småbåtanlegg i plankartet, 1-3 er nye: 
VS1 Stølaholmen - Fjærlandsfjorden: berre flytande installasjonar er tillatne. 
VS2 Bjåstad - Fjærlandsfjorden  
VS 3 Ylvisåker  
VS 4 Vetlasundet - Kvam 

VS 5 Hagelinneset 
VS 6 Øyane 
VS 7 Nyhagen-Loftesnes  
VS 8 Leirviki – Fjærlandsfjorden 
VS 9 Eide (N og S) 
VS 10 Ingebrigtsneset – Nornes 
VS 11 Naglatun – Nornes 
VS 12 Fardal (N og S) 
VS 13 Stedjetunnelen  
VS 14 Strondi – Kaupangerbukta  
VS 15 Amla nedre, ved BK1  
 
 

2. Småbåthamn 
I område for småbåthamn kan det etablerast anlegg for småbåtar av meir allmenn karakter. 
Bruken er ikkje avgrensa til nærare bestemte eigedommar som for småbåtanlegg. For område 
sett av til småbåthamn er det tillate med båtopplag på land, tilhøyrande bygningar, 
servicebygg, kai og flytebrygger i sjøen. Kai og moloar skal ikkje vere dominerande og gje 
vesentleg negative landskapsverknader. 
 
For følgjande områder er det sett av småbåthamn i plankartet:  
VS 16 Skrivarholmen - Loftesnes  
VS 17 Ylvisåker (sør for skulen)  
VS 18 Kaupangerbukta  
VS 19 Mundal - Fjærlandsfjorden  
 

b) Ferdsle og farleier 
1. Områda er i bruk til ferdsle på sjø og ankringsplass. Tiltak og aktivitetar som kan vere til 
hinder for ferdsle vert ikkje tillate. 
2. Søknad om tiltak som er planlagt i nærleiken av skipslei må leggjast fram for Kystverket 
før det vert gjeve løyve til tiltaket, jf. hamne- og farvasslova. 
 

c) Drikkevatn 
Områda er nytta som drikkevasskjelde for Sogndal og Leikanger kommunar. Det vert ikkje 
tillate tiltak eller andre aktivitetar som på nokon måte kan vere i strid med dette føremålet. 
- Breisetevatn – noverande drikkevasskjelde 
- Store Vatnasetevatn med omkringliggjande vatn – framtidig drikkevasskjelde 
- Nipevatnet, Rundavatnet, Bollesteinsvatnet og Storavatnet – noverande drikkevasskjelde. 
 

d) Naturområde vatn 
Områda sett av til naturområde vatn gjeld innsjøar, småvatn og vassdrag. Sogndalsvassdraget 
er verna i verneplan IV for vassdrag. Rikspolitiske retningslinjer for verna vassdrag, skal 
leggast til grunn for handsaming av tiltak i nærleiken av vassdraget. 
Sogndalsvassdraget inkluderer Sogndalselvi, Dalavatnet, Anestølsvatnet, Rundavatnet, Kollsetevatnet, 
Halsavatnet, Selsengelva, Langedalselva, Reipa og Gunvordalselva. 

Retningslinjer for forvaltning av vassdrag 
1. I dei verna vassdraga i kommunen skal det leggast spesielt stor vekt på å sikre at verneinteressene som ligg til 
grunn for vernet ikkje vert skada. Generelt skal følgjande interesser vurderast ved søknad om ulike tiltak; 
biologisk mangfald, landskap, inngrepsfri natur, kulturminne, landbruk, friluftsliv og reiseliv.  
2. Forvaltning av vassdraga skal skje etter ei differensiert vurdering av verneverdiar og arealtilstand. I 100-
metersbeltet til vassdrag som alt er utbygd og/eller er prega av ulike inngrep skal det vera lettare å få godkjent 
nye tiltak enn i område som har mindre inngrep eller område som står fram som tilnærma urørde. Viktige 
friluftsområde og grøntområde i sentrumsområde skal likevel skjermast for inngrep som kan skade desse 
verdiane. 
3. Det skal leggast vekt på å oppretthalde eller tilbakeføre funksjonelle kantsoner langs vassdraga i kommunen. 
Innanfor sentrumsområde kan vassdragsbelte opparbeidast med eit parkmessig preg.  I andre område skal 
naturtilstand ivaretakast i størst mulig grad, særleg kantvegetasjon som er viktig for biologisk mangfald. Omsyn 
til verneverdiar og allmenn tilgang for friluftslivet (jf. friluftsloven) skal leggast til grunn for sakshandsaminga.  
4. Rikspolitiske retningslinjer for verna vassdrag vert lagt til grunn som retningsliner i sakshandsaminga. 
5. Tiltak som vedkjem vassdrag skal vurderast opp mot «Retningslinjer for planlegging og utbygging i 
fareområder langs vassdrag» frå NVE.  Elver og bekker er viktige ledd i handtering av auka nedbørsmengder og 
skal ikkje verte lukka.  
 

e) Friluftsområde i sjø 
Områda sett av til friluftsområde i sjø gjeld badeplassar og liknande. Tiltak som er i strid med 
føremålet vert ikkje tillate. 
 

f) Akvakultur 
Områda er nytta til akvakultur og tilhøyrande aktivitetar, med tilhøyrande verksemd på land 
med føremål næring. Fortøying kan ha utstrekning utover område merka akvakultur på 
arealkartet, så lengje det ikkje kjem i konflikt med skipslei eller andre aktivitetar. 
 

g) Fiske 
Områda er nytta til fiske, eller er registrert som viktige gyteområde og liknande. Aktivitetar 
og tiltak som er i strid med føremålet eller som kan føre til endring av økologiske tilhøve i 
fjorden vert ikkje tillaten utan godkjenning av Fiskeridirektoratet. 
 

h) Kombinerte føremål 
For område avsett til kombinerte underføremål av «Bruk og vern av sjø og vassdrag» gjeld dei 
tilhøyrande føresegnene for kvart av underføremåla. Der desse er i strid med kvarandre skal 
interessene underføremåla er meint å ivaretake avklarast med aktuell mynde. 
 
Kap. IV Føresegner og retningslinjer til omsynssoner, jf. § 11-8. 
Omsynssoner er vist i plankart del II og III. Følgjande omsynssoner er sett av i plankartet: 
Sikrings-, støy og faresoner 
- Sikringssone nedslagsfelt drikkevatn 
- Sikringssone byggjeforbod rundt veg, bane og flyplass 
- Støysone raud 
- Støysone gul 
- Faresone høgspentanlegg 
- Faresone skred og flaum 

Soner med krav til infrastruktur 
Soner med særlege oppgjevne omsyn 

- Friluftsliv 
- Landskap 
- Naturmiljø 
- Kulturmiljø 

Bandleggingssone 
- Vern etter lov om naturmangfald 
- Freda etter lov om kulturminner 
- Bandlegging med krav om regulering 

Gjennomføringssone med krav om felles planlegging 
Detaljeringssone der reguleringsplan skal framleis gjelde 
 
4-1 Sikrings-, støy- og faresoner, jf. § 11-8 a. 

a) Sikringssone nedslagsfelt for drikkevatn 
Nedslagsfelt for drikkevasskjelde Sogndal og Leikanger kommunar. Det vert ikkje tillate 
tiltak eller andre aktivitetar som på nokon måte kan vere i strid med dette føremålet. 
 

b) Andre sikringssoner 
1. Byggeforbodssone Sogndal Lufthamn, jf. § 11-10 nr. 2. 

Innanfor sona skal tiltak som kan auke tal bueiningar eller arbeidsplassar, og tiltak med 
byggehøgde utover dei generelle rammene i lova, sendast til Avinor for uttale. 
Maksimal tillaten byggehøgde er sett i restriksjonsplan frå Avinor. 
 

2. Støysoner 
Støysoner er merka i kart med omsynssoner etter grenseverdiar for raud og gul sone, i høve T-
1442 rettleiar om støy i arealplanlegging. 
Sjå føresegn om støy 1-7 b). 
 

3. Faresone høgspentanlegg 
Fareområde omfattar området under og rundt høgspentliner. Bygningar eller andre tiltak 
innanfor området vert ikkje tillate utan godkjenning frå linjeeigar. 
 

4. Faresone skred 
Område innanfor faresone skred er merka av som aktsemdsområde for snø- og steinskred i 
eige temakart. Innanfor sona gjeld føresegn om ROS-analyse, jf. 1-7 a). 
Før utbygging i felt B3 og B4  på Barsnes skal det gjerast ny skredvurdering for området. 
 

5. Faresone flaum 
Område innanfor faresone flaum er vurdert av NVE til å verte råka ved ein 200-års flaum. 
Faresonene er vist i eige temakart. Innanfor sona gjeld føresegn om ROS-analyse, jf. 1-7 a). 
 
4-2 Soner med krav til infrastruktur, jf. § 11-8 b. 
1. Sone med krav om tilknytingsplikt til fjernvarmeanlegg: 
Innanfor konsesjonsområde for fjernvarmeanlegg i Sogndal sentrum er det tilknytingsplikt for 
nye bygningar, jf. §§ 11-9 pkt. 3 og 27-5. Der alternativ løysing for energikjelde er dokumentert betre 

enn tilknyting, ut i frå ei miljømessig, energimessig og samfunnsøkonomisk synspunkt, kan kommunen gjere heilt 
eller delvis unntak frå tilknytingsplikten. 
 
2. Sone med krav til løysing for avløp 
Tiltak etter § 20-1 i bustadområde B3 og B4 Barsnes vert ikkje tillatne før løysing for 
avløpsvatn er sikra opparbeidd, jf. § 18-1 tredje ledd. Løysinga skal ha dokumentert høgare 
reinseeffekt enn 90 % for fosfor og 70 % for organisk stoff (BOF5), i tråd med 
forureiningsforskrifta. 
 
4-3 Sone med særlege oppgjevne omsyn, jf. § 11-8 c. 

a) Omsynssone friluftsliv 
Innanfor omsynssoner friluftsliv, er det ikkje tillate med tiltak eller fysiske inngrep som kan medføre øydelegging 
eller nedbygging, eller som på annan måte kan redusere bruksverdien av områda vesentleg i høve aktiviteten det 
er lagt til rette for. 

1. Stisykling 
Omsynssone for stiar som er særskilt gode for stisykling. Tilrettelegging med handmakt for aktiviteten er tillaten 
etter avtale med grunneigar. Tiltak som krev bruk av tyngre maskinar er søknadspliktig. Sona er ei buffer på fem 
meter langs kvar sykkelsti.  Stiane ligg på Stedjeåsen, Røvhaugane, Loftesnesfjellet, området Bjørkastølen – 
Eidsgrenda - Kvernhushaugen, Kaupangerholten, Dalåker, Hungerhaug, Svartahol og Amlaholten. 

2. Klatring 
Omsynssone for område som er særskilt tilrettelagt for klatring. Tilrettelegging med handmakt for aktiviteten er 
tillaten etter avtale med grunneigar. Tiltak som krev bruk av tyngre maskinar er søknadspliktig. Sona er sett av 
mellom Kvam og Ølnes. 

3. Turområde / utfartsområde  
Omsynssone for særskilt viktige turområde (tidlegare LNF-F). Tilrettelegging med handmakt for aktiviteten er 
tillaten etter avtale med grunneigar. Tiltak som krev bruk av tyngre maskinar er søknadspliktig. 
I plankartet har følgjande områder fått denne omsynssona: Hodlekve, Røvhaugane,  Stedjeåsen. 
  

b) Omsynssone landskap: 
Innanfor omsynssone landskapsvern på Kvernhushaugen, Kaupanger, er det ikkje tillate med tiltak eller fysiske 
inngrep som kan medføre øydelegging eller nedbygging, eller som på annan måte kan redusere verdien av 
områda vesentleg i høve verdiane som er sikra. 
 

c) Omsynssone naturmiljø 
• Innanfor omsynssoner for naturverdiar, er det ikkje tillate med tiltak eller fysiske inngrep som kan medføre 
øydelegging eller nedbygging, eller som på annan måte kan redusere naturverdien av områda vesentleg i høve 
verdiane som er sikra. 
• Tiltak i registrerte naturtypelokalitetar kan normalt ikkje tillatast før nærare utgreiing av tiltaket sin verknad 
på det biologiske mangfaldet er avklart. 
• Utgreiinga er normalt tiltakshavar sitt ansvar. 
• Kommunen skal bidra med underliggjande informasjon og avklare omfanget av utgreiinga. 
 

d) Omsynssone kulturmiljø 
Innanfor sona gjeld føresegn 1-6 f om bevaring av kulturmiljø.  
Tiltak i omsynssone kulturmiljø bør leggjast fram for kulturavdelinga i fylkeskommunen for uttale. 
 
4-4 Bandleggingssone, jf. § 11-8 d. 

a) Verneområde 
Bandleggingssone etter naturmangfaldlova. 

Innanfor omsynssone bandlegging etter naturmangfaldlova, kan det ikkje gjennomførast tiltak 
som strir mot føresegnene i verneforskriftene for områda: 

1. Jostedalsbreen nasjonalpark 
2. Bøyaøyra naturreservat  
3. Fimreiteholmane naturreservat 
4. Stedjeberget naturreservat 

 
b) Freda område 

Bandleggingssone etter lov om kulturminner (kulturminnelova). Områda er freda etter 
kulturminnelova. Dette gjeld og automatisk freda kulturminne som er merka i plankartet med 
rune-R. Innanfor omsynssone bandlegging etter kulturminnelova, kan det ikkje gjennomførast 
tiltak som strir mot føresegnene i vernevedtak for områda. Tiltak i nærleiken av automatisk 
freda kulturminne skal leggast fram for kulturminnestyresmaktene for uttale før vedtak. 
 

c) Bandleggingssone for regulering 
Innanfor område bandlagt i påvente av regulering vert det ikkje tillate tiltak som skil seg frå 
dagens bruk før ny arealbruk er avklara i reguleringsplan. Dette gjeld: 

Trafostasjon på Ylvisåker 
Utgreiing av tryggleik for skred må følgje reguleringsplan. 

Utviding av skisenteret i Hodlekve vestover 
Utgreiing av konsekvensar i høve føresegn 2-1 bokstav j må følgje reguleringsplan. 

Bustadområde nordre Bjørk 
Utgreiing av konsekvensar i høve føresegnene1-6 bokstav f og 4-3 bokstav c må følgje 
reguleringsplan. 
 
4-5 Soner med krav om felles planlegging for fleire eigedomar, jf. § 11-8 e. 

Hytteområde Vatnasete.  
Ved fortetting må heile det regulerte område inngå i ny reguleringsplan. 

Campingområde Kollsete.  
Endring til hytteføremål krev omregulering av området slik at løypetraseen for Hodlekve vert 
sikra. 

Skianlegg Hodlekve 
Krav om områderegulering for områda avsett til kombinerte føremål i Hodlekve. Sjå føresegn 
2-1 j. 

Bustadområde Kaupangsvegen – Løypet – Amla 
For uregulerte eksisterande bustadområde Kaupangsvegen, Løypet og Amla skal det 
utarbeidast samla reguleringsplan, jf. § 12-1, , jf. § 11-9 nr. 1. 

4-6 Soner kor gjeldande reguleringsplan fortsett skal gjelde, jf. § 11-8 f. 
Områda er merka av i kartet som omsynssone med plan-id frå Sogndal kommune sitt 
planregister. 

